
Suġġett: Għargħar u kundizzjonijiet tat-temp gravi fl-Ewropa 

Mill-aħħar ta' Diċembru 2013 'l hawn, Franza, Spanja, l-Italja, l-Irlanda, il-Portugall u r-Renju Unit ġew 
affettwati minn bosta maltempati li kkawżaw danni kemm materjali u kemm għall-bniedem. 

Fi Franza, ir-reġjuni ta' Brittany, Aquitaine u Var intlaqtu partikolarment minn għargħar gravi. Fl-Irlanda, 
il-maltempati Christine u Darwin ikkawżaw l-agħar danni f'dawn l-aħħar 50 sena fil-kosti tan-Nofsinhar 
u tal-Punent kif ukoll f'bosta żoni interni fil-pajjiż. In-Nofsinhar u l-Punent tal-Ingilterra u Wales 
esperjenzaw l-agħar għargħar f'deċennji. Fl-Italja, ir-reġjuni tal-Lazio, l-Emilia Romagna, it-Toskana, 
Sardenja u l-Veneto wkoll intlaqtu minn għargħar gravi. Fi Spanja, ir-reġjuni ta' Galicia, Asturias, 
Cantabria u l-Pajjiż Bask intlaqtu partikolarment minn għargħar gravi. Fil-Portugall, ir-reġjuni ta' 
Lisbona, Porto, l-Ażores u Madejra ntlaqtu partikolarment minn għargħar gravi u l-kosta marittima 
ntlaqtet severament minn tempesti kbar, riħ u baħar qawwi li kkawżaw ukoll għargħar gravi u bosta 
danni materjali taħt forom differenti.    

1. X'għajnuna finanzjarja, teknika u umanitarja tista' tipprovdi l-UE biex tappoġġa l-popolazzjonijiet 
milquta? 

2. Il-Kummissjoni taħseb li dawn id-diżastri mistennija jkunu eliġibbli għal appoġġ taħt il-Fond ta' 
Solidarjetà tal-Unjoni Ewropea (EUSF)? Il-Kummissjoni se tapplika interpretazzjoni flessibbli tal-
livell limitu tad-danni taħt l-intestatura reġjonali tal-Fond ta' Solidarjetà tal-Unjoni Ewropea biex 
tiżgura li l-Istati Membri milquta ma jkunux esklużi mill-fond minħabba interpretazzjoni ħażina tar-
rekwiżiti tal-livell limitu tad-danni? 

3. X'mekkaniżmi jew strateġiji hemm fis-seħħ attwalment biex jiġu evitati u indirizzati l-konsegwenzi 
tad-diżastri naturali? Il-Kummissjoni tixtieq tiżviluppa ulterjorment tali strateġiji?  

4. Bħala parti min-negozjati tal-ftehimiet ta' sħubija għall-politika ta' koeżjoni fil-perjodu 2014-2020, 
il-Kummissjoni qiegħda tħeġġeġ lill-Istati Membri jniedu strateġiji ta' prevenzjoni, ġestjoni tar-riskju 
u riabilitazzjoni għaż-żoni milquta? 

5. Ir-riforma tar-Regolament (KE) Nru 2012/2002 li jistabbilixxi l-Fond ta' Solidarjetà tal-Unjoni 
Ewropea, attwalment taħt diskussjoni fil-Parlament u l-Kunsill, kif tista' tindirizza tali diżastri b'mod 
aktar effettiv fid-dawl tal-fatt li l-baġit tal-Fond ta' Solidarjetà tal-Unjoni Ewropea għall-perjodu 
2014-2020 tnaqqas bin-nofs meta mqabbel mal-perjodu attwali? 

